
"Banka e Shqgiperise ne vitin 2002
dhe pritshmerite per vitin 2003"



1. TRANSPARENCA E BANKES SE SHQIPERISE

Besoj se ndajmé té njéjtin mendim se arritém t'ia dalim me sukses njé fushate
kundér spekulimit me ¢mimet e fundvitit. Pér té gené té singerté, nuk mendonim
se gé né vitin e paré té eksperimentimit do té ishim té suksesshém dhe me kété
rast ju falenderoj pér kontributin tuaj né mbarévaijtjen e késaj fushate. Media,
ishte ndér partnerét kryesoré pér realizimin me sukses té saj. Televizionet dhe
gazetat ku ju punoni, ditén té drejtkuptojné mesazhin e Bankés sé& Shqipérisé pér
mosrritjen pa arsye té ¢mimeve né fund té vitit dhe pér mé shumé népérmjet
kronikave, emisioneve televizive, shkrimeve apo intervistave ju ditét ta
transmetoni kété mesazh né ményré profesionale te publiku.

Ky éshté njé nga shembujt g¢ mé lejon té pohoj se niveli i transparencés i
Bankés sé Shqipéris€é kundrejt mediave dhe publikut éshté pérmirésuar
ndjeshém. Pa dashur té b&mé krahasime me institucione té tjera vendase, por
nén shembullin e bankave gendrore me histori qgindravjecare dhe nén
rekomandimet e FMN-sé pér "Kodin e praktikave té mira pér transparencén e
politikés monetare", Banka e Shqipérisé ka rritur nga viti né vit nivelin e
trasparencés. Duke gené té bindur se vetém njé banké gendrore transparente
éshté e suksesshme, gjaté vitit 2002 tentuam té rrisim mé tej shkallén e
bashképunimit me mediat, publikimin e raporteve apo té botimeve té Bankés sé
Shqipérisé, njoftimet e rregullta pér mbledhjet e Késhillit Mbikéqgyrés dhe takimet
me misionet e FMN-sé, dhe pérgjithésisht, kemi gjetur né media reagimin pozitiv
té pritur.

Besoj se e kujtoni gé né pranverén e vitit 2002, si pasojé e pagartésive politike
gé po kalonte vendi, por edhe pér shkak té disa spekulimeve u trondit besimi i
publikut te sistemi bankar. Media, falé edhe reagimeve té njépasnjéshme té
Bankés sé& Shgqipérisé, institucioneve financiare ndérkombétare dhe deri ish-
ambasadorit amerikan né Tirané&, nga "pérhapése" e panikut, e né disa raste, u
shndérrua né partnere e Bankés sé Shqipéris€, né shpjegimin e projetkligjit "Pér
sigurimin e depozitave" dhe rikthimin e likuiditeteve né sistem. Né kété ményré,
arritém té pérballojmé edhe njé sfidé té véshtiré jo vetém pér bankén gendrore
dhe bankat e nivelit té dyt&, por pér gjithé ekonominé vendase.



Duke neglizhuar ndonjé keqintepretim apo "kegpérdorim" té mediave, si pasojé e
mungesés sé informacionit té duhur, besoj se né pérgjithési raportet banké
gendrore-media, pér vitin gé kaloi mund té vlerésohen pozitive.

Synimi yné, sa i pérket vitit 2003 éshté té pérmirésojmé né ményré cilésore dhe
sasiore kété raport duke tentuar notat maksimale té vlerésimit té transparencés
sé bankés gendrore. Guvernatori dhe Banka e Shqipérisé premtojné té jené mé
shumé té pranishém né media népérmjet konferencave té shtypit, intervistave,
publikimeve, fjalimeve, shkrimeve dhe debatit t& hapur, pér té€ dhéné mesazhe té
garta, té thjeshta dhe té kuptueshme pér publikun, lidhur me arritjen dhe
ruajtjen e stabilitetit t& gmimeve, me zhvillimin dhe funksionimin normal té tregut
té brendshém bankar, me hartimin, miratimin dhe zbatimin e politikés monetare,
té regjimit t& kémbimit valutor, té licencimit ose té revokimit té licensés sé
bankave pér té konsoliduar sistemin bankar.

Pér té arritur kété dhe sigurisht pér té krijuar mundésiné e mirékuptimit té
informacioneve dhe té botimeve tona, gjaté vitit né vazhdim do té keni
mundésiné e trajnimeve né Bankén e Shqipéris€. Tema té réndésishme si
koncepti i inflacionit dhe i politikés monetare, mbikéqyrja bankare, bonot e
thesarit dhe ankandet e obligacioneve qgeveritare, rezervat valutore té Bankés sé
Shqipérisé dhe financimi i deficitit buxhetor etj., do té jené né gendér té kétyre
trajnimeve gé do té zhvillojmé.

2. EKONOMIA SHQIPTARE GIATE VITIT 2002

Té dhénat pér sektorin real té ekonomisé, megjithése nuk mbulojné plotésisht
vitin gé sapo mbyllém, japin disa tendenca dhe informacione mbi té cilat mund té
gjykohet, se rritja e ekonomisé shgqiptare pritet té jeté brenda objektivit té
rishikuar pér té (4.5 - 5 pér qgind). Ecuria e disa sektoréve té ekonomisé gjaté
vitit 2002, ka ardhur duke u pérmirésuar. Nga njéri tremujor né tjetrin ajo ka
shénuar nivele rigjallérimi té aktivitetit ekonomik. Megjithaté, krahasuar me njé
vit mé paré, ritmet e rritjes jané disi mé té uléta.

Informacioni statistikor, deri né fund té néntémujorit té vitit 2002 tregon se:

» rritja ekonomike éshté mbéshtetur nga gjallérimi i sektorit privat ndérkohé
gé ai publik tkurret vazhdimisht;

» rritja ekonomike mbéshtetet né rritien e degés sé€ bujqgésisé, e cila
vazhdon té japé kontribut kryesor, ndonése pesha e saj ka ardhur né rénie.



Prodhimi agroindustrial éshté rritur me 2.6 pér qind krahasuar me njé vit mé
paré;

» rritja ekonomike po mbéshtetet nga njé sektor ndértimi gé shfaq ritme
rritjeje jo aq té larta sa né dekadén e fundit;

» rritja ekonomike ende pérballet me problemin e furnizimit me energji
elektrike. Prodhimi i vendit éshté reduktuar dhe importet jané rritur me 78 pér
gind. Megjithé, situatén mé té pérmirésuar se njé vit mé paré, éshté ende shpejt
té themi se jané tejkaluar problemet me energjiné elektrike. Kété konkluzion e
pérforcon edhe rishfagja e ndérprerjeve té zgjatura né muaijin dhjetor, sidomos
né disa zona té vendit edhe pér shkak té difekteve té rénda né rrjet;

» rritja ekonomike éshté shogéruar nga njé nivel mé i ulét investimesh
publike. Konkretisht, pér periudhén janar-tetor 2002, jané kryer rreth 17 pér qgind
mé pak shpenzime kapitale sesa e njéjta periudhé e njé viti mé paré. Né degén e
transportit investimet e béra deri né fund té néntémujorit rezultuan rreth 39 pér
gind mé té uléta sesa niveli i tyre pér té njéjtén periudhé té vitit té kaluar.

3. ZHVILLMET NE CMIMET E KONSUMIT GJATE VITIT 2002

Viti 2002, u mbyll me njé normé vjetore pér inflacionin 2.1 pér qind, duke
regjistruar njé vleré brenda intervalit objektiv, té déshiruar, té& Bankés sé
Shqipérisé pér kété tregues. Megjithése Banka e Shqipérisé siguroi pérmbushjen
e objektivit, inflacioni mesatar pér gjithé vitin 2002 shénoi 5.4 pér gind, pra
shifér mé té larté se té dy viteve té fundit.

Norma mujore e inflacionit pér muajin dhjetor 2002, shénoi rritjen prej 3.2 pér
gind dhe ashtu si¢ pritej, ajo verifikoi zhvillimin sezonal té fundvitit pér kété
tregues né Shqipéri. Megjithaté, dhjetori i kétij viti u karakterizua nga normé
mujore mé e ulét se dy vitet e fundit (2000-2001) duke e sjellé até prané
mesatares historike prej 2.43 pér qind.

Grafik 2: Norma mujore e inflacionit né muajin dhjetor dhe mesatarja historike (né %).

3.1. FAKTORE QE NDIKUAN NE MENYRE TE PERKOHSHME

Vecorité e sjelljes sé inflacionit gjaté vitit 2002 lidhen me disa ngjarje qgé
gjeneruan faktoré, té cilét vepruan pér heré té paré dhe né ményré té
pérkohshme tek niveli i gmimeve. Megjithése, ato jané trajtuar né ményré té
hollésishme né materialet e ndryshme té Bankés sé Shqipérisé, si edhe né
takimet e tjera qé uné kam patur me median, do té€ doja t'i evidentoja shumé
shkurt disa prej tyre:

= viti 2002, shénoi njé ngjarje té€ re né historiné e matjes sé ICK-sé, gé
lidhet me prezantimin e shportés sé rishikuar. Ajo u pasurua me 41 artikuj
té rinj, duke reflektuar njé strukturé té€ ndryshuar té€ konsumit mesatar té
familjeve shgqiptare. Gjykohet se informacioni pér inflacionin, i matur mbi
shportén e re, éshté mé realist. Efekti statistikor i pérfshirjes sé artikujve té rinj
né shporté, vlerésohet té keté ndikuar né kahun rrités té tij;

* Banka e Shqipérisé ka vlerésuar se faktori sezonal gé historikisht ndikon
né kahun rénés té inflacionit gjaté periudhés sé verés, né vitin e kaluar (2002), u
zhvendos rreth njé muaj mé pérpara né kohé. Rénia mujore e gmimeve filloi
gé né muajin prill, duke arritur pikun né muajin maj dhe vazhdoi deri né korrik.
Historikisht, seria e inflacionit kété fenomen e ka njohur né periudhén gershor-
gusht;

» inflacioni i vitit gé sapo mbyllém, vijoi té reflektojé rritjen e gmimit té
energjisé elektrike, té aplikuar né dhjetor 2001, né ményré té
drejtpérdrejté né sektorin e mallrave té patregtueshém. Sipas vlerésimeve, kjo
rritje éshté transmetuar gradualisht dhe térthorazi edhe né sektorin e mallrave té
tregtueshém, pothuajse gjaté gjithé tremujorit té paré té vitit 2002;

= véshtirésité qé kaloi sistemi bankar, né periudhén prill — maj,
lané gjurmé edhe tek inflacioni, i cili vuajti pasojat e tyre deri né fund té
muajit néntor 2002. Megjithaté, administrimi i miré i situatés dhe vendimmarrja e
drejté né drejtim té politikés monetare, zbuti ndjeshém, efektet negative té
térheqgjes sé pérgendruar té depozitave tek inflacioni;

= moti i ftohté i fillimvitit si edhe pérmbytjet e muajit shtator
ndikuan né rritjen e ¢mimeve té transportit dhe té€ produkteve ushgimore.



3.2. FAKTORE QE NDIKOJNE NE MENYRE TE QENDRUESHME

Inflacioni u ndikua nga faktoré gé luajtén rol pothuaj té pérhershém né shifrat e
larta té tij, pér vitin gé sapo mbyllém:

- situata energjitike e pastabilizuar dhe pritjet pér acarimin e saj,
konsiderohen si faktoré qé kané mbajtur nén tension té vazhdueshém ecuriné e
¢mimeve té konsumit, né drejtimin rrités, sidomos né sektorin e shérbimeve edhe
gjaté vitit 2002;

- ecuria e kursit té kémbimit megjithése nuk mund té quhet kércénuese pér
inflacionin, paraqiti disa paqartési né tremujorin e paré té vitit si rezultat i
prezantimit té euros fizike. Ndérkohé gé néngmimi mé i larté i lekut ndaj dy
monedhave né muajin maj, gé vlerésohet té jeté shkaktuar kryesisht, nga
momenti i véshtiré népér té cilin po kalonte sistemi bankar, ndikoi né kahun
rrités té inflacionit, deri né muajin korrik 2002. Pikérisht né kété muaj, euro u
barazua pér heré té paré me dollarin amerikan. Periudha deri né fund té vitit, u
karakterizua nga njé sjellje pothuaj simetrike e kursit té kémbimit té té dyja
monedhave, duke evidentuar né terma mesataré vjetoré, njé mbigmim té
dukshém té euros né fund té vitit 10.2 piké pérgindjeje dhe njé néngmim té
dollarit ndaj monedhés vendase 2.3 piké pérgindjeje. Megjithaté, vlerésohet se
sjellja e kursit té kémbimit gjaté gjysmés sé dyté té vitit 2002, té paktén nuk
ndikoi dukshém né shtimin e presioneve inflacioniste;

Grafik 3: Ndryshimet vjetore té kursit té kémbimit lek/usd dhe lek/euro.

- inflacioni i importuar ka ushtruar ndikim né rritje. Inflacioni né vendet e
eurozonés, vazhdoi té jeté mé i larté sesa parashikimi prej 2 pér gind né nivel
vjetor. Kjo ndikoi né rritjen e gmimeve té mallrave té importuar, né ményré té
veganté né muajt néntor dhe dhjetor kur importet, historikisht, arrijné nivelet mé
té larta pér gjithé vitin;

- efekt negativ né rritjen e inflacionit ka patur edhe zhurma pér rritjen e
c¢mimeve té referencés népér dogana, té cilat né njéfaré mase mund té kené
démtuar ndikimin e pritshém té fushatés pér frenimin e faktoréve spekulativé né
treg, né fund té vitit.

3.3. [FAKTORE QE KANE NDIKUAR NE ZBUTJEN E PRESIONEVE INFLACIONISTE

Krahas pranisé sé faktoréve té mésipérm, me efekt té pérkohshém apo té
pérhershém né rritjen e presioneve inflacioniste né ekonomi, né vitin 2002 nuk
munguan edhe ata qé favorizuan zhvillime pozitive né ecuriné e ¢mimeve té
konsumit, sidomos pér fundvitin. Ndér ta mé té réndésishmit pérmenden:

= normalizimi i treguesve monetaré gé ndikoi né pércaktimin e tendencés
rénése té inflacionit vjetor gjaté muajve té fundit té vitit 2002. Duke filluar nga
muaji gusht, agregati monetar M1, né terma realé, rezulton poshté mesatares
historike, ndérkohé qé edhe raporti i parasé jashté bankave ndaj ofertés
monetare ka njohur té njéjtin zhvillim pér periudhén tetor — néntor 2002.
Megjithaté, ekuilibri i kétij raporti éshté ndikuar né kahun rrités nga zhvillimet
monetare té kétij viti dhe raporti i parasé jashté bankave ndaj M3 éshté ende
mbi nivelet e vitit t& shkuar. Vlera e raportit né fund té muajit néntor, 30.7 pér
qind, éshté mé e ulét se parashikimi pér fundin e vitit, 31 pér gind. Kjo tregon se
hapésira pér rritje té depozitave e mbéshtetur nga kthimi i parasé né sistem
éshté zvogéluar. Rritja e depozitave né leké né periudhén né vazhdim do té
bazohet mé shumé né krijimin e mjeteve monetare si pasojé e kérkesés sé
ekonomisé dhe e kredisé pér geveriné.



Grafik 4: Ecuria e likuiditetit né ekonomi; norma vjetore e ndryshimit té M1 real.

Kthimi i parasé kontribuoi né rritjen e depozitave né leké né banka dhe né
pérmirésimin e gjendjes sé likuiditetit té€ tyre. Ai ka mundésuar njé rritje té
ndjeshme té kreditimit t& ekonomisé né leké gjaté muajit néntor, plotésimin e
nevojave té geverisé pér financim nga sistemi bankar dhe uljen e huamarrjes nga
Banka e Shqipérisé.

Té dhénat operative té muajit dhjetor tregojné pér njé rritje té parasé jashté
bankave dhe pér njé rritjie mé té vogél té depozitave né leké krahasuar me
néntorin. Paraja jashté bankave ka shénuar rritje né muajin dhjetor, nga shtimi i
shpenzimeve konsumatore dhe i atyre té qeverisé né kété periudhé. Né
mbéshtetje té késaj mund té pérmendim faktin se rritja e parasé jashté bankave
éshté verifikuar térésisht né gjysmén e dyté té muajit. Sidoqofté, rritja e parasé
jashté bankave né kété muaj ishte mé e vogél se gjaté dhjetoréve té shkuar;

* rritja e normave té interesit nga Banka e Shqipérisé né muajt mars
dhe prill té vitit 2002 ka ndihmuar né zbutjen e presioneve inflacioniste;

= situata relativisht e géndrueshme politike sidomos né gjysmén e dyté
té vitit 2002, gjithashtu ka ndihmuar né mbaijtjen e njé inflacioni té ulét;

» shpenzimet buxhetore jané mbajtur nén kontroll edhe gjaté fundit té vitit,
ashtu si¢c ndodhi gjaté gjithé vitit 2002. Ndryshimi i tyre nga néntori né dhjetor
nuk ka patur kércimin e zakonshém té viteve té kaluara;



» njé rol pér uljen e inflacionit t& muajit dhjetor ka luajtur dhe fushata e nisur
nga Banka e Shqipérisé pér té sensibilizuar konsumatorét dhe tregtarét pér
rritjen spekulative té ¢gmimeve. Faktori sezonal spekulativ i muajit dhjetor, u zbut,
duke u verifikuar vetém né 90 pér qind, té vlerés historike té tij té katér viteve té
fundit.

3.4. PRITSHMERITE PER VITIN 2003 DHE FAKTORET

Objektivi i Bankés sé Shqipérisé pér inflacionin e vitit 2003 mbetet né intervalin
2-4 pér gind. Né bazé té parashikimeve té béra pér inflacionin e vitit 2003
mendohet se ky objektiv éshté i arritshém. Pritet qé inflacioni té pésojé rénie né
fillimin e vitit 2003, duke konsideruar faktin se gé& nga ky vit, “efekti
statistikor” i shportés sé re do té shuhet plotésisht.

Megjithaté, disa nga faktorét e pérmendur mé sipér gé cuan né rritjen e
inflacionit té vitit 2002, vlerésohen si ende rrezikues pér arritjen e kétij objektivi
edhe pér vitin 2003.

Ndér ta specifikojmé si mé evidenté, megjithése jo me ndikim té menjéhershém
né tremujorin e paré té vitit:

» rritja e gmimit té naftés dhe e nénprodukteve té saj jo vetém si rezultat i
faktoréve té brendshém, por edhe si pasojé e zhvilimeve né rajonin e Gjirit
Persik dhe né Venezuelg;

» rritja e pritshme e ¢gmimit té energjisé dhe té ujit;

» njé acarim i mundshém i situatés energjitike.

4. ZHVILLIMET MONETARE GJATE VITIT 2002

Viti 2002 ishte parashikuar té ishte viti i konsolidimit té stabilitetit né sistemin
bankar. Stabiliteti makroekonomik dhe ai financiar do té mundésonte
pérgendrimin e vémendjes né kreditimin e ekonomisé dhe rritjen e zgjerimin e
gamés sé shérbimeve bankare. Né mbéshtetje té kétyre parashikimeve, oferta
monetare ishte parashikuar té rritej me té njéjtin rittm me PBB-né nominale, né
nivelin 11.3 pér qgind. Rritja ishte parashikuar té ishte e balancuar né rritje té
parasé jashté bankave dhe depozitave, duke garantuar edhe stabilitetin e
normave té interesit né tregjet financiare.

Né muaijt mars-prill, si pasojé e zhurmés sé krijuar pér siguriné e depozitave né
sistemin bankar, nga ky sistem u térhogén 17.1 miliardé leké depozita né leké
dhe 6.3 miliardé leké depozita né valuté. Térhegja e depozitave béri gé paraja
jashté bankave té rritet me 14.3 pér gind ose 16.4 miliardé leké gjaté kétyre
muajve, duke rritur presionet inflacioniste né ekonomi. Si pasojé e kétyre
térhegjeve, sistemi bankar kaloi né mungesé likuiditeti. Nga 1.6 miliardé leké
likuiditet i tepért né muajin shkurt né njé mungesé té vazhdueshme likuiditeti, e
cila kulmoi né muajin korrik né nivelin 6.6 miliardé leké.

Zhvillimet dhe politika monetare gjaté vitit 2002 u kushtézuan mjaft nga térheqja
e depozitave né muajt mars-prill dhe nga nivelet e larta té inflacionit gjaté
pothuaj gjithé vitit 2002.

Kéto térhegje e detyruan Bankén e Shgqipérisé té€ ndérhyjé né stabilizimin e
situatés. Duke u nisur nga niveli i larté i inflacionit dhe rritja e parasé jashté
sistemit bankar, Banka e Shqipérisé kreu dy rritje té shpejta t€ normés sé
interesit né muajt mars-prill. Norma e interesit té repove, instrumenti kryesor i
pérdorur pér rifinancimin e sistemit bankar, kaloi né 8.5 pér gind. Mungesa e
likuiditetit e detyroi Bankén e Shqipérisé té shndérrohet né injektuese likuiditeti
né treg dhe ndryshoi kahun e instrumentit kryesor té Bankés sé Shqipérisé né
repo té anasjellta, pér té injektuar likuiditet. Né vijim té€ masave pér normalizimin
e situatés, Banka e Shqipérisé mori pérsipér té financojé njé pjesé té deficitit
buxhetor pér té lehtésuar problemet e likuiditetit né sistem. Gijithésesi, ky
financim mbeti né nivele té ulta, brenda kufirit ligjor té 5 pér qgind té mesatares
sé té ardhurave normale buxhetore gjaté tre viteve té fundit.

Muajt né vazhdim treguan pér njé kthim té ngadalté té situatés né normalitet.
Normat e interesit té depozitave me afat né leké kané patur njé rritje graduale
gjaté vitit. Sistemi bankar reflektoi né ményré té kénagshme rritjen e normés sé
interesit té Bankés sé Shqipérisé. Né veganti Banka e Kursimeve, si banka mé e
prekur nga térhegja e depozitave, i rriti normat e interesit pér té gjitha afatet e
maturimit té depozitave. Kjo rritje u krye né disa hapa dhe deri né muajin shtator
ajo reflektoi térésisht rritjen e kryer nga Banka e Shqipérisé.

Grafik 5: . Norma e interesit té depozitave me afat né leké.

Fundi i tremujorit té dyté tregoi shenjat e para té pérmirésimit té situatés.
Bankat rritén normat e interesit té depozitave né leké ndérsa depozitat né leké
patén njé rritje té ngadalté. Tendencat e pérmirésimit té treguesve monetaré u
forcuan gjaté tremujorit té treté. Kthimi i parasé jashté bankave né sistem filloi
té ndihej né muajin gusht.

Megjithaté, térhegja e depozitave dhe IEkundja e besimit né sistemin bankar ka
ndikuar né uljen e normés sé rritjes sé ofertés monetare né vazhdim té vitit.
Norma e rritjes vjetore t&€ M3 ka gené vazhdimisht né ulje gjaté vitit 2002. Né
fund té muajit néntor ajo zbriti né 9.9 pér qind ndérkohé gé né fund té vitit ajo
parashikohet té arrijé né 7.0 pér gind.

Rritja e depozitave ka mundésuar pérmirésimin e gjendjes sé likuiditetit té
sistemit bankar dhe financimin mé té vogél té késaj mungese nga Banka e
Shqipérisé.

Grafik 6: Ecuria e likuiditetit té sistemit bankar.

Pérmirésimi i treguesve té sistemit bankar béri gé Banka e Shqipérisé té kalojé
né njé politiké monetare neutrale né dy muaijt e fundit té vitit. Né muajin dhjetor,
Banka e Shqipérisé zbuti mé tej politikén monetare, duke ruajtur géndrimin
neutral té saj népérmjet disa ndryshimeve né formén e instrumentit kryesor té
politikés monetare: tipi i ankandit té instrumentit té repove u ndryshua né
ankand me ¢mim fiks dhe shumé té pakufizuar, duke zbutur késhtu koston e
financimit té& bankave.

Gjaté muajve mars-prill Banka e Shqipérisé ka financuar deficitin buxhetor
népérmjet kredive direkte né masén 6 miliardé leké. Pas muajit prill, bankat
tregtare kané mbuluar njé pjesé gjithnjé né rritje té financimit té& brendshém té
deficitit buxhetor. Pérmirésimi i gjendjes sé likuiditetit té bankave né muaijt vijues
e béri té panevojshém financimin e métejshém té deficitit nga Banka e
Shqipéris€ dhe geveria shleu njé pjesé té€ borxhit té saj né muajin tetor.
Financimi i Bankés sé Shqipérisé pér deficitin buxhetor né vitin 2002 ishte 4.3
miliardé leké.

Mungesa e likuiditetit dhe shtréngimi i politikés monetare nga Banka e Shqipérisé
kané patur kosto edhe pér zhvillimet fiskale. Duke filluar nga muaji shkurt,
normat e interesit té bonove té thesarit jané rritur pér té tre afatet e maturimit.

Megjithé mungesén e likuiditetit bankat kané gené aktive né kreditimin e
ekonomisé gjaté vitit 2002. Deri né muajin néntor, kredia pér ekonominé éshté
rritur me 9.3 miliardé leké gjaté vitit 2002 duke kaluar, gé né kété muaj, nivelin
vjetor té kreditimit té ekonomisé té parashikuar né programin monetar. Kalimi i
gjendjes kritike té likuiditetit ndikoi né rritjen e ritmeve té kreditimit té
ekonomisé. Késhtu, rritja mujore e tepricés sé kredisé gjaté muajve korrik-tetor
éshté 1.6 heré mé e larté se ajo gjaté gjysmés sé paré té vitit.

Duke gjykuar nga ecuria historike, mund té themi se mungesa e likuiditetit dhe
rritja e normave té interesit né lek&, nuk kané ndikuar fort negativisht né
kreditimin e ekonomisé. Fakti gé pjesa mé e madhe e késaj kredie, rreth 75 pér
gind e saj, jepet né valuté ka béré qé aktiviteti i kreditimit t& mos ndikohet
shumé nga mungesa e likuiditetit té sistemit. Nga ana tjetér, duhet pranuar se
kjo éshté vetém njé pjesé e sé vértetés. Né mbéshtetje té késaj mund té sjell
faktin se gjaté dy muajve té fundit pér té cilét kemi té dhéna, tetor-néntor,
kredia e re né leké pérbénte 71 pér gind té totalit té kredisé sé re té akorduar.
Kjo tregon se sistemi bankar dhe sektori real jané duke kérkuar gjithnjé e mé
shumé bashképunimin dhe mbéshtetjen reciproke. Rritja e tepricés sé kredisé né
leké gjaté vitit 2001 ishte vetém 1.5 miliardé leké ndérkohé qé né vitin 2002, deri
né muajin néntor, ajo éshté né nivelin 2.8 miliardé leké.

Niveli i larté i inflacionit gjaté vitit 2002 ka béré gé norma reale e interesit té
kredive né leké té jeté né ulje gjaté vitit 2002, megjithé rritjen e lehté té
normave nominale té interesit. Rénia e normave reale té interesit té kredive né

leké e ka rritur interesin pér kéto kredi.

Grafik 8: Interesi nominal dhe real pér kredité e akorduara né leké, né pérqgindje.

Problem qgé vazhdon té karakterizojé strukturén e kreditimit t& ekonomisé
shqgiptare éshté karakteri afatshkurtér i saj. Deri né muajin néntor té vitit 2002
éshté dhéné kredi e re né masén 54.4 miliardé leké kundrejt njé stoku kredie né
nivelin 45.9 miliardé lek&'. Pjesa e tepricés sé kredisé afatshkurtér né totalin e
kredisé shénoi njé rénie prej 6 piké pérgindjeje krahasuar me vitin 2002, duke
arritur né nivelin 47 pér gind né muajin néntor.

! Portofoli i kredisé pérfshin dhe tepricén e kredisé té transferuar prané ATK-sé.

5. ADMINISTRIMI I REZERVES VALUTORE

5.1. ZHVILLIMET NE REZERVEN VALUTORE

Krahasuar me fundin e vitit 2001, né fund té vitit 2002 rezerva valutore
rezultonte e rritur né masén 13.8 pér gind, pér njé shumé absolute prej 101.5
milioné dollarésh amerikané. Né fund té vitit 2002, vlera e rezervés valutore ishte
838.9 milioné dollaré amerikané.

Faktorét gé kané ndikuar né rritje té rezervés valutore, kapin shifrén 263.1
milioné dollaré amerikané. Ndér mé kryesorét, pérmendim: disbursimet né
formén e huave (nga Fondi Monetar Ndérkombétar, Banka Botérore, Komuniteti
Europian etj.) pér 93.9 milioné dollaré amerikané (parashikimi 37.6 milioné),
efektin e ndryshimit té kursit té kémbimit pér njé vleré prej 64.9 milioné
dollarésh amerikané, blerjet e valutés nga bankat e nivelit t& dyté kapén shifrén
45.1 milioné dollaré amerikanég, té ardhurat nga interesi i investimit té rezervés
valutore, 27.8 milioné dollaré amerikané etj..

Faktorét gé kané ndikuar né rénie té vlerés sé rezervés valutore, kapin shifrén
168.3 milioné dollaré amerikané, ku ndér mé kryesorét vecojmé: pagesat né
valuté pér shérbimin e borxhit té jashtém té Ministrisé sé Financave dhe Bankés
sé Shqipérisé, té cilat kapén vlerén 49.1 milioné dollaré amerikané; transferimet
e Ministris€ sé Financave nga llogarité e projekteve né valuté prané Bankés sé
Shqipérisé drejt llogarive respektive prané bankave pér 100.9 milioné dollaré
amerikané; shitjet me bankat e nivelit té dyté, 13.8 milioné dollaré amerikané.

Zhvillimet né disa nga faktorét qé kané ndikuar né rezervén valutore (si té
ardhurat nga interesi i investimit dhe efekti i kursit té kémbimit), kané gené nén
ndikimin e drejtpérdrejté té zhvillimeve né tregjet ndérkombétare. Gjaté vitit
2002, vazhdoi situata e véshtiré né ekonomité kryesore botérore ku vecojmé até
té Shteteve té Bashkuara té Amerikés. Né njé kéndvéshtrim global, ekonomia
botérore vijoi té ishte nén ndikimin negativ té pasigurisé gjeopolitike, rénie (ose
né rastin mé té miré, ndalim) té rritjes sé tregjeve té aksioneve, ruajtje té
niveleve té dobéta té investimeve kapitale, rritje té shifrave té papunésisé si dhe
rritje e dobét e ekonomisé.

Né kéto kushte, ekonomité kryesore botérore vijuan ciklin e uljes sé kostos sé
parasé, té nisur gqé prej gjysmés sé dyté té vitit 2001. Konkretisht, né fund té vitit
2002, pas uljeve té njépasnjéshme, Rezerva Federale e SHBA e fiksoi normén e
interesit fed funds rate né 1.25 pér qind, ndérkohé gé Banka Qendrore Europiane
fiksoi normén e interesit t&€ marréveshjeve té riblerjes né nivelin 2.75 pér qind.

Pérkeqésimi i pritjeve pér té ardhmen, si rezultat edhe i pasigurisé sé shtuar ndaj
terrorizmit ndérkombétar, rriti preferencén e investitoréve pér emetimet
geveritare, ¢gmimi i té cilave ka njohur rritje té géndrueshme gjaté gjithé vitit
2002.

5.2. KURSI I KEMBIMIT

Pérmbledhtazi, gjaté vitit 2002 kursi i kémbimit té lekut ndaj valutave kryesore
ka ndjekur kryesisht prirjet sezonale t& ndodhura edhe né vitet e méparshme, si
edhe ecuriné e valutave kryesore né tregun ndérkombétar té kémbimit.

Situata e véshtiré e likuiditetit té sistemit bankar si rezultat i térhegjes sé
depozitave (kryesisht né leké) né pjesén e paré té vitit, shkaktoi njé dobésim té
njésisé monetare kombétare né muajt mars, prill dhe maj. Situata e véshtiré e
likuiditetit, ndodhi né njé moment delikat pér tregun e kémbimeve valutore. Ky
moment u krijua nga njé situaté e disbalancuar e kérkesés dhe ofertés pér euro,
e paralajméruar disi nga shitjet e forta té njésive monetare kombétare pérbérése
té saj né periudhén e fundit té vitit 2001 dhe né fillimin e vitit 2002.

Situata politike né vend, zhvillimet né normén e inflacionit si edhe flukset e
kundérta me ato té fundit té vitit, nxitén njé dobésim té lekut né pjesén e paré té
vitit. Gjaté muaijit prill dhe fillimit t& muajit maj, veprimet e Bankés sé Shqipérisé
né tregun e brendshém té kémbimeve valutore mundén té ruanin njé dobésim
gradual té lekut, por né periudhén e fundit t&€ muajit maj, kufizimet né veprime si
rezultat i zhvillimeve té padéshiruara né treguesin e NFA, si edhe forcimi i
shpeijté i euros né tregun ndérkombétar krijuan kushtet pér njé dobésim té forté
té lekut ndaj saj (3.0 pér gind brenda njé jave).

Kérkesa pér valuté nga sistemi bankar ka gené e larté dhe e pérgendruar né kété
periudhé. Ky fakt ka krijuar presione, shpesh té konsideruara té ekzagjeruara, né
periudha disaditore. Ndérkohé, réniet e vlerave té valutave né periudhat gé
pasonin, jané shfrytézuar pér té krijuar pozicione té reja.

Fenomeni i varésisé sé larté té kurseve té kémbimit nga aktiviteti i bankave té
nivelit té dyté éshté njé fenomen né rritje né vitet e fundit dhe i mirépritur, pasi
krijon mundési mé té mira pér transmetimin e mesazheve té Bankés sé
Shqipérisé né tregun e kémbimeve valutore. Nga ana tjetér, né kéto kushte duke
konsideruar domosdoshmériné e rritjes sé pérgjegjésisé né sinjalet gé Banka e
Shqipérisé déshiron t'i japé operatoréve té tregut té brendshém té kémbimeve
valutore, jemi pérpjekur té jemi té sakté né identifikimin e problemit dhe
trajtimin e tij, né realizimin e shpejté té procesit té vendimmmarrjes, né

realizimin korrekt té ndérhyrjes. Né cdo rast, kemi synuar arritjen e objektivit me
sa mé pak veprime si njé tregues té eficiencés sé ndérhyrjes.

Gjaté vitit 2002, Banka e Shqipérisé ka ndérhyré? né tregun e brendshém té
kémbimeve valutore, né dy periudha: mars-prill-maj dhe dhjetor. Kahu i
ndérhyrjes ka gené i ndryshém pér té dyja periudhat. Né periudhén e paré jané
shitur gjithsej 4.94 milioné dollaré amerikang&, me njé nivel mesatar té kursit té
kémbimit prej 145.02 lek, si edhe 0.4 milioné euro me njé nivel mesatar té kursit
té kémbimit prej 131.4 lek. Né muajin dhjetor, jané bleré 1.8 milioné dollaré
amerikané me njé nivel mesatar té kursit té kémbimit prej 133.74 lek dhe 0.2
milioné euro me njé nivel mesatar té kursit té€ kémbimit prej 136.2 lek.

Si pérfundim, nése vérejmé ecuriné e kursit té kémbimit té lekut gjaté vitit 2002,
dallojmé mbicmimin e tij me 2.3 pér qgind ndaj dollarit amerikan dhe néngmimin
me 17.7 pér qgind ndaj euros. Né fillim té vitit 2002, pér té bleré njé dollar
amerikan dhe njé euro duheshin respektivisht, 136.8 dhe 118.5 leké. Pér té béré
té njéjtén gjé né fund té vitit 2002, duheshin 133.8 dhe 140.2 leké.

5.3. PRITIET PER VITIN 2003

Edhe gjaté vitit 2003, Banka e Shqipérisé do té monitorojé nga afér zhvillimet né
kursin e kémbimit, pér té evidentuar né kohé dhe pér té shmangur lévizjet e
forta dhe té€ menjéhershme me elemente spekuluese, duke synuar gé ecuria e
lekut t&€ mos pérbéjé né vetvete njé faktor cénues té objektivit kryesor té Bankés
sé Shqipérisé, ruajtjes sé stabilitetit t& ¢mimeve. Né ¢do rast té tillé, Banka e
Shqipérisé nuk do té hezitojé té ndérmarré veprimet e nevojshme né tregun e
brendshém té kémbimeve valutore apo edhe mé gjeré.

Né té njéjtén kohé, Banka e Shqipéris€é pret gé gjaté vitit 2003, té rritet
preferenca e operatoréve té tregut pér euron, njésiné monetare té€ Bashkimit
Europian. Ky zhvillim, nuk lidhet vetém me periudhén pozitive té tregtimit gé po
pércjell euro aktualisht, por edhe me faktin mé té réndésishém, té peshés gé ka
kjo njési monetare né tregtiné e jashtme té vendit.

Edhe gjaté vitit 2003, Banka e Shqipérisé pret gé kursi i kémbimit té lekut né
raport me valutat kryesore gé tregtohen né tregun e brendshém, té paragitet
relativisht i géndrueshém dhe té luajé njé rol nxités né aktivitetin prodhues dhe
tregtar té vendit.

2 N& formén e veprimeve té kryera me bankat e nivelit t& dyt&, né ményré aktive ose pasive, sipas vendimit
té mbledhjes javore.

6. ZHVILLIMET NE SISTEMIN BANKAR SHQIPTAR

Pjesa e tregut financiar gé mbikégyret nga Banka e Shqipérisé, njohu zhvillime
edhe gjaté vitit 2002. Késhtu, numrit té bankave gé operojné né vend ju shtua
dhe Banka e Kreditit t& Shqipérisé®.

Me fillimin e vitit 2003, njé banké me kapital krejtésisht shqiptar, Banka Credins,
morri licencén paraprake me vendimin nr. 5 daté 29.1.2003 té Késhillit
Mbikéqyrés té Bankés sé Shqipérisé. Ky ishte njé lajm i miré pér Bankén e
Shqipérisé dhe pér gjithé ekonominé e vendit pasi tregon pjekuriné dhe
konsolidimin e biznesit vendas. Q€ nga momenti i marrjes sé€ licencés paraprake,
kjo shogéri do té fillojé pérgatitjet pér té filluar aktivitetin. Pérsa i pérket listés sé
aksioneréve dhe té administratoréve té bankés, tashmé ua kemi béré publike né
njoftimet pér shtyp té Bankés sé Shqipérisé.

Shfrytézoj rastin pér té theksuar faktin gé licenca gé kemi dhéné éshté paraprake
dhe Banka Credins nuk mund té fillojé té mbledhé depozita deri né marrjen e
licensés pérfundimtare. Brenda vitit "Credins" sh.a duhet té plotésojé té gjitha
kérkesat e ligjit "Pér sistemin bankar" pér marrjen e licencés pérfundimtare.

Ndérkohé né vend operojné edhe pesé institucione financiare jobanka, 109
shogéri kursim-krediti dhe dy unione té tyre, si dhe 59 zyra té kémbimeve
valutore. Bankat kané zgjeruar rrjetin e aktivitetit té tyre népérmjet hapjes sé
degéve té€ reja dhe né disa prej tyre vihet re njé pérpjekje pér aplikimin e
produkteve té reja. Sipas vlerésimeve té€ mbikéqyrjes, gjendja e pérgjithshme e
sistemit bankar paraqitet e kénagshme, ndérkohé gé pér problemet kryesore té
evidentuara, Banka e Shqipérisé ka béré edhe rekomandimet pérkatése pér ¢cdo
banké né vecanti duke pércaktuar edhe afate konkrete pér plotésimin e tyre.

Shtimi i numrit té€ bankave né sistem, krahas degéve té reja té hapura nga
bankat private, favorizoi rritjen e aktivitetit té kétyre té fundit duke i dhéné
shtysé dhe konkurrencés. Sistemi bankar shqiptar si pjesa mé e réndésishme né
tregun financiar, i mbéshtetur dhe nga stabiliteti makroekonomik i arritur né
vend, prezantoi me sukses géndrueshméri dhe stabilitet edhe gjaté kétij viti.
Aktiviteti bankar u rrit me 4 pér qgind krahasuar me fundvitin 2001 dhe aktivet e
sistemit pérbéjné rreth 50.3 pér gind t&€ PPB-sé. Kontributin kryesor né kété
rritje vazhdojné ta japin bankat private dhe ato me kapital té pérbashkét (16.3

3 Banka éshté parashikuar té filloj& puné brenda datés 28 shkurt 2003 dhe kjo e con né 14 numrin e
bankave té sistemit.

pér gind), ndonése peshén kryesore né sistem vazhdon ta keté Banka e
Kursimeve me 54.4 pér gind, por me tendencé gjithnjé né rénie*.

Struktura e aktiveve té sistemit vazhdon ta prezantojé sistemin té pérgendruar
mé shumé né investimet né bono thesari, vendosje prané bankave jorezidente
dhe mé pak né kredidhénie.

Tabelé nr.1 Struktura e zérave kryesoré té bilancit (né %).

Zérat 31/12/2001 30/10/2002

Aktivet

Bono thesari 51.7 51.9
Vendosje prané bankave jorezidente 18.8 18.9
Kredidhénia 8.8 10.9
Letrat e tjera me vleré 3.3 5.1
Pasivet

Burimet e té tretéve 86.2 84.4
Burimet e pérhershme 6.2 6.9
Nga kéto: kapitali aksioner 5.9 6.6

Aktiviteti kryesor i bankave — kredidhénia — evidentoi njé zgjerim té dukshém
kryesisht né grupin e bankave private e shogéruar kjo dhe me ruaijtjen e niveleve
té kénagshme té cilésisé sé portofoleve. Né rritjen e kredidhénies kané
kontribuar disa nga bankat e sistemit®, ndérkohé gé vlen té& thuhet “pothuaj
pasivitet” né kété drejtim, pér pjesén tjetér té tij. Evident éshté fakti i zgjerimit té
kredisé sé akorduar né leké, e cila pér kété periudhé prezanton rritje prej 117.4
pér gind krahasuar me té njéjtén periudhé té vitit té kaluar, ndérkohé gé rritja e
kredisé né valuté evidentohet 61.3 pér gind.

Sektori privat vazhdon té jeté mé i favorizuari edhe gjaté vitit 2002 né kreditimin
nga sistemi bankar, ndonése me njé tendencé né rénie®, né favor kjo té

4 Né& fundvitin 2001 pesha e Bankés s& Kursimeve né sistem evidentohej 59.2 pér gind; né fundvitin 2000
64.8 pér qgind ; né fundvitin 1999, 67.5 pér gind dhe né fundvitin 1998, 69.3 pér gind.

> Kryesisht Banka Alfa, Banka Tregtare e Greqisé, Banka FEFAD, Banka Ndérkombétare Tregtare, Banka
Amerikane e Shqipérisé dhe Banka Tirana.

® Sistemi bankar (Treguesi né pér gind)

Dhjetor 01 Mars 02 | Qershor 02 | Shtator 02 Tetor '02

Kredi dhéné sektorit privat / kredisé gjthsej* 83.0 82.9 83.3 82.1 81.5

* Teprica e kredisé

individéve. E njéjta tendencé shfaget edhe pér krediné afatshkurtér’, qé flet pér
rritje té profesionalizmit té€ bankave né kredidhénien afatgjaté.

Cilésia e portofolit té kredisé vlerésohet e kénagshme dhe madje né pérmirésim.
Kredité me probleme ndaj tepricés sé kredisé gjithsej pérfagésojné vetém 6.1 pér
gind né fund té késaj periudhe dhe rreth 53 pér gind e tyre jané té& mbuluara me
fonde rezervé.

Tabelé 2. Cilésia e portofolit té kredisé.

Ba.nkat Bankat
private rivate dhe
Sistemi dhe me Sistemi | P me kapital
. bankar | kapital té bankar pial
Treguesi A té
pérbashk . ..
&t pérbashkét

31/12/2001 30/10/2002
Teprica e kredisé (né milioné leké) 28 276.4 | 27 289.3 | 36348.7 35 746.5
Kredi me probleme* (né milioné leké) 1 959.6 1887.1 22215 2124.4
Kredi me probleme ndaj tepricés sé kredisé (né pér gind) 6.9 6.9 6.1 6.1
Provigjonet e krijuara 863.9 796.8 1178.9 1092.7
Provigjone ndaj kredive me probleme (né pér gind) 44.1 42.2 53.1 51.4

* nénstandarde+té dyshimta+té humbura.

Burimet nga té tretét (depozitat) evidentojné rritje té leht&, prej 1.9 pér gind®
gjaté késaj periudhe. Kjo gjen shpjegim né rénien e nivelit té depozitave té
Bankés sé Kursimeve prej 7.3 pér gind, krahasuar me fundvitin 2001, ndérkohé
gé grupi i bankave private dhe me kapital té pérbashkét evidenton rritje té
depozitave prej 18 pér qind. Rénia e depozitave té Bankés sé Kursimeve
evidentohet vetém né muajt mars dhe prill°, ndérsa né muajt né vazhdim ata u
rritén. Megjithaté, kjo rritje nuk ka mundur té tejkalojé rénien e dy muajve té
méparshém.

Sipas kontributit té sektoréve, individét prezantojné peshén kryesore né totalin e
depozitave té sistemit prej 84.2 pér qind dhe me tendencé né rritje. E, ndérsa
struktura e depozitave sipas monedhés shfaq ndryshime té lehta krahasuar me

’ Sistemi bankar (Treguesi né pér gind).

Dhjetor01 Mars’ 02 Qershor '02 | Shtator 02 Tetor 02

Kredi afatshkurtér ndaj kredisé gjthsej* 55.1 52.9 52.2 49.8 48.1

*Teprica e kredisé
8 Krahasuar me fundvitin 2001.

9 Gjaté kétyre dy muajve evidentohet térheqja mé e madhe e depozitave kryesisht né Bankén e Kursimeve
dhe né Bankén Kombétare Tregtare, pér shkak té keqinterpretimeve té ligjit "Pér sigurimin e depeozitave”
dhe programit té privatizimit té& Bankés sé Kursimeve, duke dhéné késhtu tronditje né likuiditetin e sistemit.

fundvitin 2001, depozitat né total evidentojné rritje. Né kété ményré, depozitat
né leké jané rritur 1.6 pér gind dhe depozitat né valuté jané rritur 2.4 pér gind.

Sistemi bankar evidenton rezultat financiar pozitiv prej 3.3 miliardé lekésh né
fund té késaj periudhe. Jané té ardhurat neto nga interesat ato qé vazhdojné té
japin kontributin kryesor prej 7.2 miliardé lekésh né kété rezultat, ndérkohé gé
éshté efekti zbrités i shpenzimeve té pérgjithshme té veprimtarisé prej 4.3
miliardé lekésh qé jep ndikim negativ. Niveli relativisht i konsiderueshém i
shpenzimeve té pérgjithshme té veprimtarisé, ndonése réndon rezultatin
financiar, i shérben zgjerimit té aktivitetit té bankave né formén e degéve dhe té
agjencive té reja apo pérmirésimit té teknologjisé dhe informacionit, qé né
perspektivé premton té ardhura mé té larta té bankave té sistemit.

Nén ndikimin e rezultatit financiar pozitiv treguesit e rentabilitetit'®, respektivisht
ROA 1.2 pér qgind dhe ROE 19.6 pér qgind, vlerésohen né nivele té kénagshme.

Raporti i mjaftueshmérisé sé kapitalit paraqitet né nivele té larta (28.7 pér qind),
me tendencé né ulje né krahasim me fundvitin 2001 gé flet pér shtrirje té
aktivitetit té bankave né veprimtari mé me rrezik. Aktivet e sistemit té
ponderuara me rrezikun jané rritur pér rreth 27.3 pér gind né krahasim me
fundvitin 2001. Kjo ngjarje konsiderohet pozitive né perspektivén e sistemit, pér
aq kohé sa ky tregues prezanton nivele t& mjaftueshme kapitali dhe e paraget
sistemin té mbrojtur kryesisht nga rreziku i kredisé.

6.1. TENDENCA DHE PERSPEKTIVA TE SISTEMIT GIATE vITIT 2003

= Privatizimi me sukses i Bankés sé Kursimeve — bankés sé fundit shtetérore
né sistem do té rrisé efikasitetin né sistem.

=  Pérmirésimi i strukturés sé investimeve té bankave té sistemit sidomos né
aktive mé me rrezik kryesisht né kredidhénie do té japé kontributin e vet né
ekonomi.

» Rritja e té ardhurave té sistemit nga aktivitetet e tjera krahas atyre nga
interesat dhe kjo kryesisht nga bankat private do té kontribuojé né zgjerimin e
aktivitetit bankar té sistemit né térési.

» Lehtésité pér likuiditetin té ofruara me kujdes nga Banka e Shqipérisé do
té kufizojné ekspozimin e bankave té sistemit ndaj rrezikut té likuiditetit.

10 Treguesit jané llogaritur né bazé vietore.

= Nivelet e mjaftueshme té kapitalit do té prezantojné bankat e sistemit té
mbrojtura kryesisht nga rreziku i kredisé.

» Njé mbikéqgyrje bankare mé efektive do té vazhdojé té sigurojé njé sistem
bankar té shéndoshé dhe mbrojtje té depozituesit.

